
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۰۵/۰۶/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۴۳)

 

 گل محـمد 

«اردل ِ حضور»ز کلونو تر منځ زېـږېـدلی دئ. د امیر عبدالرحمن د  ۱۸۳۵او    ۱۸۳۰حاجي جنرال گل محـمد بارکزی. د  
 [1  ]

په بدخشان    یدپه لومړي کنډک کې وو.  د غلزیو د بغاوت پر مهال ئـې د خپل فعالیت له کبله شهرت وموند. امیر حبیب الله  

ئـې  بیا په فیض آباد کې د قرارگاه گانو کې مقرر کړ. همدا شان وگورئ : گل   کې د جنرال په رتبې مقرر کړ او بل ځل

 خان. 

 گل محـمد  

صادق خان د پاینده   ؛ سردار محـمددئ. د سردار محـمد صادق خان زوی  (غــُنډ مشر)بریگیدییرسردار، محـمدزی. ملکي  

په کمیسیون کې افغان استازی وو او ورپسې د کټواز ولسوال   تحدیدد سرحدي    افغان  –خان لمسی وو. گل محـمد د بلوڅ  

ز کال پورې په هغـۀ کمیسیون ۱۹۰۳تر    ۱۹۰۲او همدا شان د افغانستان په ختیځ کې د بـېـلابـېـلو ولسوالیو ولسوال وو. له  

پاره جوړ سوی وو.  کې افغان استازی وو چې په برتانوي قلمرو کې د توریو او وزیرو تر منځ د گڼ شمـېـر شخړو د حل ل

  ی دز کال د مې د میاشتې د راپور له مخې ۱۹۰۵غړی. د   [3] « مجلس ِ شوری»د  [2] «ملکي سپه سالار»ز کال کې  ۱۹۰۵په 

زښت ډېـر زوړ سوی وو خو   یدد سیمې د ولسوال قاضي عبدالشکور ځای ونیوۀ.  [4] «هزاره مهاجرینو»په روزگان کې د 

 ز کال کې د ولس په منځ کې ئـې ډېـر شهرت درلود. ۱۹۱۳بیا هم په 

 حبیب جان

  ز کال کې د سردار عنایت الله خان شخصي کارمند۱۹۱۸شاغاسي. د محـمد شاه زوی او د ناظم دوست محـمد ورارۀ. په 

ز کال  ۱۹۱۹ز کال کې په دې کار وگومارل سو چې د کابل د وسلتون او مهماتو په اړوند پلټنه وکړي. د  ۱۹۱۸وو او په  

 
1 - First Ardal-i-Hazur Battalion 
2 - Civil Sepeh Salar 
3 - Majlis-i-Shura 
4 - Governor of Hazara immigrants, Muhajirin, at Uruzgan 

سوی کار ئـې قبول نـۀ کړ. ویل کـېـږي   وړاندیزد سپتمبر په میاشت کې د عنایت الله سکرتر وو. د امیر امان الله له پلوه  

 ز کال د مارچ په میاشت کې تری تم سو.  ۱۹۲۰چې د 

 حبیب الله خان 

و د سپرو مسؤول ن. د میمنې په کرښه کې د خوانیدئد مرو بومي وگړی. د هرات د ولایت په زنده جان کې لوی سوی  

ز کال  ۱۹۱۶دې کوي او په    پورې کرښې گزمه  [5]   «انداره»وو. د هرات والي ورته دنده سپارلې وه چې له گلران څخه تر  

 کې دې د خوانینو د سپرو حقیقي شمـېـره ثبیت کړي. 

 حبیب الله خان 

اروپا ته د افغان د سولي په مأموریت کې له  ز کال د جون په میاشت کې ۱۹۱۹ډگروال. د امیر د باډیگاردانو بولندوی. د 

 .تاشکند ته ورسـېـد مـحـمد ولي خان سره

 امیر حبیب الله خان 

امیر عبدالرحمن د امیر محـمد افضل خان  )عمرخان زی، بارکزی، درانی. د امیر عبدالرحمن زوی.  مـحـمدزی، امیر،  

د بدخشان د میر   د امیر حبیب الله مور (وو او امیر محـمد افضل خان د امیر دوست محـمد خان مشر زوی وو.  مشر زوی

نـېـټه په سمرقند کې چې پلار ئـې   ۲۱ز کال د اپریل په  ۱۸۷۱وه. حبیب الله خان د    یوه وزبیکه مینځه/ کنیزه  جهان داد شاه

. حبیب الله د خپل پلار د ژوندون پر مهال په اداره کې ډېره ونډه درلودله؛ او له  دئعبدالرحمن په تبعید کې وو، زېـږېـدلی  

دې چې د خپل پلار په پرتلې ئـې نرمۍ او ملایمت ته لـېـوالتیا درلودله نو ډېرشهرت ئـې تر لاسه کړی وو. حبیب الله د  

لقب ئـې غوره کړ.    الدیند سراج الملة و  ز کال د اکتوبر د میاشتې په دریمې نـېـټې په سلطنتي تخت جلوس وکړ او۱۹۰۱

رنیو په  حبیب الله خپل سلطنت د وسلوال ځواک د سرتیرو د تنخواه په زیاتولو پیل کړ، د ډېـریو سردارانو او د هغوی د کو

گډون تبعید سویو کسانو باندې ئـې غږ وکړ چې هـېـواد ته راستانـۀ سي، د اصلاحاتو او د زندانیانو د خوشې کولو ژمنه  

و جزاگانو،  شدید،  ئـې وکړه. خو د حبیب الله دغه نرمښت ډېـر دوام ونـۀ کړ او ډېـر ژر د خپل پلار د رژیم بڼې ته واوښت

د دارایي گانو ضبط او توقیف ته ئـې لاس واچاوۀ او وروسته ئــې په دولتي چارو کې خپله شخصي لـېـوالتیا تر ډېـره له  

ز کال کې کله چې هند ته ئـې سفر وکړ او له دې  ۱۹۰۷یو ښـۀ متقي مسلمان وو خو په    ید لاسه ورکړه. سره له دې چې 

خصوصاً په هند کې ددۀ  ې له لاسه ورکړ د ژوند بڼه او ډول ئـې غوره کړی وو نو خپل شهرت او احترام ئـ لویدیځچې د  

ئـې ومنله او تر ټولو مهمه ددۀ د رفتار او سلوک او د راتلونکو سیاسي فعالیتونو    [6]   «فري میسونري» چار چلند، او دا چې  

په ونه ټیټ    یدپه اړه د دۀ د نیت په اړه ناوړه او نامساعده گنگوسې وې چې ددۀ شهرت ته یې زښت ډېر تاوان ورساوۀ.  

لوړ وو، په تنه او بدني    « ژ  –یا یوسلو دوه شپیته اعشاریه شپږ پینځوسه سانتي متره    » وو چې پینځه فیټ او څلور انچه

په دې  »  (کیلوگرامه کیږي  ۳۵شپږ اعشاریه    Stoneیو ستون  )وو    [7]  «ستون  ۱۸»جوړښت کې ډېر غښتلی وو، وزن ئـې  

  «تتله توب / گفتاري اختلال». حبیب الله خان په خبرو کې  «کیلوگرامه وو  ۳۰۵اعشاریه    ۱۱۴توگه د دۀ وزن په کیلوگرام  

 
5 - Andara             آیا دا به انار دره نه وي؟ - ژ  
6 - Freemasonry 
7 - stone in 

د سردار عنایت الله، هدایت الله، امان الله، کبیرالله،    یدلقب غوره کړ.    [9]  «سرکار ِ والا»ز کال کې ئـې د  ۱۹۰۵په  درلود.    [8]

کبیر او نورو پلار وو. خپل هـېـواد ته یې یو شمـېـر ریفورمونه راوړل. ددۀ د لارښوونې پر بنسټ لارو او سړکونو    محـمد

پراختیا وموندله او یو شمـېـر عصري ښوونځي جوړ سول. افغانستان ئـې له لومړۍ نړۍ والې جگړې څخه لیرې وساتـۀ. 

 ه د لغمان په کله گوش کې ووژل سو.  ټز کال د فبرورۍ د میاشتې په شلمه نـې۱۹۱۹د 

 حبیب الله خان مستوفي 

ک د خان خپلوان دئ. د خپل د ترۀ له لور سره ئـې وادۀ د . د عبدالعزیز زوی او د دوردئز کال کې زېـږېـدلی  ۱۸۲۸په  

کړی وو. کله چې تنکی ځوان وو  د کابل د نائـب سلطان محـمد خان تر لاس لاندې ئـې کار وکړ او ورپسې د مـحـمـد 

په    « ژ–صدراعظم  »دا وخت د امیر دوست محـمد خان د مشر وزیر    دینیاور مقرر سو؛ محـمـد رفیق لو  دین رفیق خان لو

ز  ۱۸۶۵توگه کار کاوۀ.  کله چې امیر شیرعلی واکمن سو نو حبیب الله خان ئـې د قلات غلزایي د والي په توگه مقرر کړ. د  

خان د برید پر وړاندې    الدینپر قلات غلزایي باندې د محـمد امین خان او سردار جلال   کال د مارچ په میاشت کې ئـې

کابل ته راغی او ځان ئـې امیر   ز کال د فبرورۍ په میاشت کې کله چې محـمد اعظم خان۱۸۶۶اغیزمن مقاومت وکړ. د  

د خدای نظر خان له ډلې سره یو ځای سو او د غزني ښار    ان او د وردک خاعلان کړ، حبیب الله خان د شاغاسي شیردل  

ز کال د مې په میاشت کې ونښتله او  ۱۸۶۶چې د    له دې  ئـې د امیر شیرعلي لپاره ونیوۀ. د شیخ آباد کې جگړې وروسته

ز کال د سپتمبر ۱۹۶۸د شیرعلي ډلې په کې ماتې وخوړله، حبیب الله له شیر علي سره یو ځای کندهار ته وتښـتـېـد او د  

ي ز کال کې د مستوف۱۸۷۰تر میاشتې پورې کله چې شیرعلي بیرته امارت ونیوۀ، له شیرعلي سره په کندهار پاتې سو.  په  

ز کال د نوامبر په میاشت کې د مالیې د وزیر او د نوې جوړې سوې شورا د غړي په توگه ۱۸۷۳په توگه مقرر سو او د 

به تل مدام غوښت چې د هغو مشکوکو رسمي مقاماتو حساب ورکړي چې له   الک په لقب مقرر سو؛ امیرمد مستوفي الم

ز کال په نوامبر کې یعقوب خان ونیول ۱۸۷۴عامه شتمنۍ څخه د اختلاس شک ورباندې سوی وو.  وروسته له دې چې د  

امیر شیرعلیخان حبیب الله ته دنده وسپارله چې هرات ته لاړ سي تر څو د ولایت د مالي وضعیت په هکله پلټنه وکړي    سو

 د  او نوې اداره جوړه کړي. ددې موخې د پلې کـېـدو لپاره حبیب الله ته بشپړ واک ورکړل سوی وو. د کابل د حکوماتو او

کله چې امیر شیرعلي له کابله وتښـتـېـد حبیب الله   برتانیې ترمنځ ددښمنیو په پاریدلو ســـــره حبیب الله دنده خوشې کړه.

ې د امیر شیرعلي خان تر مړینې پورې د امیر شیرعلیخان تر څنگ پاتې سو، له هغـۀ وروسته کابل هم په مزارشریف ک

ز کال د مې په میاشت کې گندمک ته  ۱۸۷۹ته راستون سو او امیر یعقوب خان د مستوفي الممالک په توگه مقرر کړ. د  

سته له یعقوب خان سره یو ځای کابل ته  له یعقوب خان سره د لارې مل وو او د گندمک د تړون له لاسلیک کولو ورو

ه وزیر شاه مـحـمد سره یو ځای ل یدز کال د سپتمبر د میاشتې د دریمې نـېـټې له قتل عام وروسته  ۱۸۷۹راستون سو. د  

د علي خیلو سیمو ته واستول سو او سر. ایف. رابرتس ته ئـې د یعقوب خان لیکونه ورسول. حبیب الله ته لارښوونه سوې 

تر خپلې ټولې وسعې دې کوښښ وکړي د کابل پر لور د برتانوي لښکر راتگ متوقف یا لږ تر لږه په تأخیر واچوي.  وه چې  

سر ایف رابرتس یوه اعلامیه خپره کړه او د افغانستان د وگړو پر وړاندې   نــېــټې  ۱۲ز کال د اکتوبر د میاشتې په  ۱۸۷۹د  

ئـې د برتانوي حکومت پلان او نیت اعلان کړ. په همدې ورځ مستوفي الممالک حبیب الله خان له وزیر شاه مـحـمد او  

 
8 - speech impediment 
9 - Sarkar-i-Wala 

سردار زکریا خان او سردار یحیی خان سره یو ځای په دې شک ونیول سول چې په برتانوي استوگنځي ئـې برید کې لاس  

او هغه مهال له بند څخه خوشې سو کله چې    ز کال د ډسمبر تر میاشتې پورې بندي پاتې سو۱۸۷۹درلود. مستوفي د  

ز کال  ۱۸۸۰پینځوس زره روپۍ ئـې د خپل راتلونکي ښـۀ چارچلند په بدل کې په ضمانت ورکړې. برتانویانو مستوفي په 

 کې هندوستان ته تبعید کړ.  

 حبیب الله خان 

ز کال پورې تر ډېرو کلونو پورې په پـېـښور کې مهاجر وو، کله چې بـېـرته ۱۹۰۴شینواری، د مریز خان. قومي مشر. تر  

راوغوښتل سو نو گرځول سوې ځمکې ئـې بـېـرته ورکړل سوې او د شینوارو په سیمې کې د خاصه دارانو د بولندوی په  

ز کال کې په مریز کې د کارتوسو د پلورلو یوه هټۍ  ۱۹۱۲وو. په  ز کال په اله گوله کې مشهور۱۹۰۸توگه مقرر سو. د 

 پرانیستله خو د امیر په فرمان ئـې دا هټۍ وتړله.  

 

 برید جنرال حبیب الله خان

ز کال د جون په  ۱۹۱۹. ددۀ نیکونه د جندول خانان ول. د  دئبرید جنرال. د ابو احمد خان، د یوسفزیو له کورنۍ څخه  

ز  ۱۹۲۲تر    ۱۹۲۱. له  تاشکند ته له محـمد ولي خان سره راورسـېـد  اروپا ته د افغان مأموریت د غړي په توگه  میاشت کې

ز کال د  ۱۹۲۴کال پورې اروپا او امریکا کې وو. د ستر درستیز د دفتر د افسرانو د مشر په توگه مقرر سو او ورپسې د 

ز کال کې فرقه مشر  ۱۹۲۶جون په میاشت کې د غنډ مشر په لقب د جنگ د وزارت دایمي مرستیال یاور مقرر سو. په  

څخه ئـې لیدنه   [10]  «وسترن کماند مانیوروز» ز کال کې ئـې د ستر درستیز په بلنه د هندوستان سفر وکړ او  له۱۹۲۶په    سو.

 ز کال کې اروپا ته د اعلیحضرت امان الله د سفر مل او ملگری وو. د سقاو د زوی په وسیلې ووژل سو. ۱۹۲۸وکړه.  په 

 

 نور بیا 

 حبیب الله د سقاوی زوی/ بچـۀ سقاو 

 ... وه کوهدامن کې سرای خواجه ته نـېـږدې د کلکانو د کلي یپ

 

 ک لین  :قدرمنو لوستونکو! د ښاعلی رحمت آریا د آرشیف

 
10 - Western Command maneuvers 

